Кыргыз Республикасынын    билим берүү 

жана илим министирлигинин 

“    ”                  2021-жылындагы

№             буйругуна тиркеме
КЫРГЫЗ РЕСПУБЛИКАСЫНЫН
БИЛИМ БЕРҮҮ ЖАНА ИЛИМ МИНИСТРЛИГИ

ЖОГОРКУ КЕСИПТИК БИЛИМ БЕРҮҮНҮН
МАМЛЕКЕТТИК БИЛИМ БЕРҮҮ СТАНДАРТЫ

Багыты: 581000  Маркетинг
Квалификациясы:  Бакалавр

Бишкек-2021
1. Жалпы жоболор
1.1.  Жогорку кесиптик билим берүүнүн 581000 Маркетинг багыты боюнча ушул Мамлекеттик билим берүү стандарты “Билим берүү жөнүндө” Кыргыз Республикасынын Мыйзамына жана Кыргыз Республикасынын билим берүү жаатындагы башка нормативдик-укуктук актыларына ылайык Кыргыз Республикасынын билим берүү жаатындагы ыйгарым укутуу мамлекеттик органы тарабынан иштелип чыгып, жана КР нын Министрлер Кабинети тарабынан аныкталган тартипте бекитилген.

Бул Мамлекеттик билим берүү стандартын аткаруу бакалаврларды даярдоо боюнча кесиптик билим берүү программаларды ишке ашыруучу бардык жождор үчүн менчигинин түрүнө жана ведомстволук таандыгына карабастан милдеттүү болуп эсептелет.
1.2.  Терминдер, аныктамалар,, белгилөөлөр, кыскартуулар
Ушул Жогорку кесиптик билим берүүнүн мамлекеттик билим берүү стандартында “Билим берүү жөнүндө” Кыргыз Республикасынын Мыйзамына жана Кыргыз Республикасы тарабынан белгиленген тартипте кабыл алынган жогорку кесиптик билим берүү жаатындагы эл аралык документтерге ылайык терминдер жана аныктамалар пайдаланылат:
·  негизги билим берүү программасы – максаттарды, күтүлүүчү натыйжаларды, даярдоонун тийиштүү багытты боюнча билим берүү процессин ишке ашыруунун мазмунун жана уюштурулушун регламентөөчү окуу-методикалык документтердин жыйындысы;

· даярдоонун багыты – ар түрдүү профилдеги фундаменталдуу жалпы даярдоо негизиндеги интеграцияланган жогорку кесиптик билимдүү кадрларды (адистерди, бакалавр жана магистрлерди) даярдоо үчүн билим берүү программаларынын жыйыдысы;

· профиль – негизги билим берүү программасынын конкреттүү бир түргө багытталышы жана кесиптик иш объекти; 

· компетенция – окуучунун аныкталган бир чөйрөдө майнаптуу жана жемиштүү иштөөсү үчүн зарыл болгон билим жагынан даярдоого карата алдын ала  коюлган социалдык талап (ченем); 
· бакалавр – магистратурага кирүүгө жана кесиптик иш менен алектенүүгө укук берген жогорку кесиптик билимдин квалификациялык деңгээли;   
· магистр – аспирантурага жана базалык докторантурага (PhD/профили боюнча) жана кесиптик иш менен алектенүүгө укук берген жогорку кесиптик билимдин квалификациялык деңгээли;   

· кредит ECTS (Кредиттерди, же зачеттук бирдиктерди которуунун жана топтоонун европалык системасы) – негизги кесиптик билим берүү программасынын эмгек сыйымдуулугунун  шарттуу өлчөмү;
· окутуунун натыйжалары- негизги билим берүү программасы/модулу боюнча окуунун натыйжасында ээ болгон компетенциялар;
· жалпы илимий компетенциялар - кесиптик иштин баардык түрлөрү (же көпчүлүгү)  үчүн жалпы болуп саналган мүнөздөмөлөрдү билдирет; 

· инструменталдык компетенция – когнитивдик жөндөмдүү, идеяларды жана ойлорду түшүнүү жана  пайдалана билүү жөндөмдөрүн камтыйт; усулдук жөндөм, айлана-чөйрөнү түшүнүү жана башкаруу, убакытты уюштуруу, окуу стратегиясын түзүү, чечимдерди кабыл алуу жана көйгөйлөрдү чече билүү жөндөмү; технологиялык жөндөм, техниканы пайдалана билүүгө, компьютерди билүүгө жана маалыматтык башкарууга байланышкан жөндөмдөр; лингвистикалык жөндөмдөр, коммуникациялык компетенция;

· социалдык-инсандык жана жалпы маданий компетенциялар – ой-сезимдерди жана мамилесин билдирүүгө, сын көз менен ой жүгүртүүгө  жана өзүнө баа бере билүүгө байланышкан жеке сапаттар, ошондой эле  социалдык өз ара  байланыш жана кызматташуу процесстерине, топтор менен иштеше билүүгө, социалдык жана этикалык милдеттенмелерди кабыл алууга байланышкан жөндөмдөр;

· кесиптик стандарт - кесиптик иштин конкреттүү түрүнүн чегинде анын мазмунуна жана сапатына карата талаптарды белгилөөчү, кызматкер кайсы иште болсо да, кайсы уюумда болсо да өзүнүн ордун татыктуу ээлеши үчүн кызматкерде болушу милдеттүү болгон квалификациянын сапаттык денгээлин баяандаган негиз түзүүчү документ. 

1.3. Кыскартуулар же белгилөөлөр 

    Ушул Мамлекеттик билим берүү стандартында төмөнкү кыскартуулар колдонулат:
МББС –Мамлекеттик билим берүү стандарты;
ЖКББ – жогорку кесиптик билим берүү;
НББП – негизги билим берүү программасы;
ОМБ – окуу-методикалык бирикме;
НББП ДЦ- негизги билим берүү программасынын дисциплиналарынын цикли;
ЖИК – жалпы илимий компетенциялар; 

ИК – инструменталдык компетенциялар
КК – кесиптик компетенциялар;
СИЖМК – социалдык-инсандык жана жалпы маданий компетенциялар.
2. Колдонуу тармагы.

2.1. Ушул Жогорку кесиптик билим берүүнүн мамлекеттик стандарты 581000  “Маркетинг” бакалаврларды даярдоо багыты боюнча негизги билим берүү программаларын ишке ашыруудагы милдеттүү ченемдердин, эрежелердин жана талаптардын жыйындысын туюндурат жана окуутуу, уюштуруу-методикалык документтерди иштеп чыгуу Кыргыз Республикасынын аймагында бакалаврларды даярдоонун тийиштүү багыты боюнча лицензиясы бар, менчигинин түрүнө жана ведомстволук таандыгына карабастан бардык жогорку кесиптик билим  берүү  уюмдарынын (мындан ары жождор) жогорку кесиптик билим берүүнүн негизги билим берүү программаларын өздөштүрүү сапатын баалоо үчүн негиз болуп эсептелет.

2.2.  Ушул ЖКББ МББСнын 581000 “Маркетинг” багыты боюнча негизги колдонуучулары болуп төмөнкүлөр эсептелет:

· жождордун администрациясы жана илимий-педагогикалык курамы (профессордук-окутуучулук курам, илимий кызматкерлер), өздөрүнүн жождорундагы ошол багыт жана даярдоонун деңгээли боюнча илимдин, техниканын жана социалдык чөйрөнүн жетишкендиктерин эсепке алып, негизги кесиптик билим берүү программаларын иштеп чыгуу, натыйжалуу ишке киргизүү жана жаңылоо үчүн жооптуу адамдар;

· жождун даярдоонун ошол багытындагы негизги билим берүү программасын өздөштүрүү боюнча өзүнүн окуу ишин натыйжалуу ишке ашыруу үчүн жооптуу студенттер;

· тийиштүү кесиптик иш чөйрөсүндөгү адистердин жана иш берүүчүлөрдүн бирикмелери;

· Кыргыз Республикасынын билим берүү чөйрөсүндөгү аткаруу бийлигинин борбордук мамлекеттик органынын тапшыруусу боюнча негизги билим берүү программаларын иштеп чыгууну камсыз кылуучу окуу-методикалык бирикмелер жана кеңештер;

· жогорку кесиптик билим берүүнү каржылоону камсыз кылуучу аткаруу бийлигинин мамлекеттик органдары;

· аткаруу бийлигинин жогорку кесиптик билим берүү системасында мыйзамдардын сакталышына контролду камсыз кылуучу, жогорку кесиптик билим берүү чөйрөсүндө сапатка контролду жүзөгө ашыруучу ыйгарым укуктуу мамлекеттик органдары;

· билим берүү программаларын жана уюмдарын аккредитациялоочу агенттиктер.

2.3. Абитуриенттердин даярдыгынын деңгээлине талаптар
2.3.1.“Бакалавр” квалификациясын алуу менен жогорку кесиптик билимди алууга талапкер абитуриенттин билим деңгээли – жалпы орто билим, же кесиптик орто (же кесиптик жогорку) билим.

2.3.2. Абитуриенттин жалпы орто билими, же кесиптик орто (же кесиптик жогорку) билими тууралуу мамлекеттик үлгүдөгү документи болушу керек.

3. 581000 “Маркетинг”  багытынын  жалпы мүнөздөмөсү

3.1. Кыргыз Республикасында 581000 “Маркетинг” даярдоо багыты боюнча төмөнкүлөр ишке ашырылат:

· бакалаврларды даярдоо боюнча ЖКББ НББП;
· магистрлерди даярдоо боюнча ЖКББ НББП.
Бакалаврларды даярдоо боюнча ЖКББ НББПны толугу менен өздөштүргөн жана белгиленген тартипте мамлекеттик жыйынтык аттестациясынан ийгиликтүү өткөн жождордун бүтүрүүчүлөрүнө "бакалавр"  квалификациясын ыйгаруу менен жогорку билим жөнүндөгү диплом берилет.

Магистрлерди даярдоо боюнча ЖКББ НББПны толугу менен өздөштүргөн жана белгиленген тартипте мамлекеттик жыйынтык аттестациясынан ийгиликтүү өткөн жождордун бүтүрүүчүлөрүнө "магистр" квалификациясын ыйгаруу менен жогорку билим жөнүндөгү диплом берилет.
Бакалаврларды даярдоо багытынын алкагында ЖКББ НББП профилдери жож тарабынан квалификациянын (эгер бар болсо) тармактык/сектордук алкактарынын негизинде аныкталат.
 3.2. Жалпы орто билимдин базасында күндүзгү окутуу формасында бакалаврларды 581000 “Маркетинг” даярдоо багыты боюнча ЖКББ НББП өздөштүрүүнүн ченемдик мөөнөтү 4 жылдан кем эмес убакытты түзөт. 

Окутуунун күндүзгү-сырткы (кечки) жана сырткы формалары боюнча, ошондой эле окутуунун ар кандай формалары айкаштырылган учурларда бакалаврларды даярдоо боюнча ЖКББ НББП өздөштүрүү мөөнөттөрү жож тарабынан күндүзгү окутуу формасында белгиленген ченемдик мөөнөткө карата алты айдан бир жылга чейин көбөйтүлөт.
Тийиштүү профилдеги орто кесиптик билими же жогорку кесиптик билими бар адамдарга бакалаврларды даярдоо боюнча ЖКББ НББП тездетилген программасы баонча өздөштүрүүгө укук берилет. Тездетилген программаларды ишке ашырууда окуунун мөөнөтү студент билим берүүнүн башка программасы боюнча орто кесиптик билимди жана (же) жогорку билимди алып жаткан учурда айрым дисциплиналар (модулдар) жана (же) айрым практикалар боюнча окутуунун натыйжалары боюнча толук же жарым-жартылай кайра аттестацияолоонун (кайра зачёт тапшыруунун) жыйынтыгы менен аныкталат.

Орто кесиптик билим берүү профилинин жогорку кесиптик билим берүү профилине шайкештиги жож тарабынан өз алдынча аныкталат.

Күндүзгү окутуу формасында орто кесиптик билимдин базасында бакалаврларды даярдоо боюнча ЖКББ НББП өздөштүрүү мөөнөтү тездетилген программаларды ишке ашыруунун алкагында 3 жылдан кем эмес убакытты түзөт.
Билим алуунун формасына карабастан жеке окуу планы боюнча окутууда окуунун мөөнөтүн жож өз алдынча аныктайт.

Ден соолугунун мүмкүнчүлүгү чектелүү адамдарды жеке окуу  планы боюнча окутууда жож мөөнөттүү билим алуунун тийиштүү формасы боюнча аныкталган убакытка салыштырмалуу узартууга укуктуу.

Бакалаврларды жана магистрлерди даярдоо багыты боюнча ЖКББ НББП өздөштүрүүнүн башка ченемдик мөөнөттөрүн Кыргыз Республикасынын Өкмөтү белгилейт.

3.3.  Бакалаврларды даярдоонун ЖКББ НББП өздөштүрүүнүн жалпы эмгек сыйымдуулугу 240тан кем эмес кредитке барабар.

Күндүзгү окуу формасы боюнча окуу жылындагы ЖКББ НББПнын эмгек сыйымдуулугу 60тан кем эмес кредитке барабар.

Бир окуу семестринин эмгек сыйымдуулугу 30дан кем эмес кредитке барабар (окуу процесси эки семестрлик болуп курулган учурда).

Бир кредит студенттин окуу ишинин 30 саатына эквиваленттүү (анын ичинде анын аудиториялык, өз алдынча иштери жана аттестациянын бардык түрлөрү).
Күндүзгү-сырттан (кечки) жана сырттан окуу формалары боюнча НБППнын, ошондой эле окутуунун ар түрдүү формалары айкалышкан учурдагы  эмгек сыйымдуулугу окуу жылында 48ден кем эмес кредитти түзөт.
3.4. ЖКББ НББПнын инсанды окутуу жана тарбиялоо жаатындагы даярдоонун 581000 “Маркетинг” багыты боюнча максаттары
3.4.1. ЖКББнүн НББПнын окутуу жаатындагы даярдоонун 581000 “Маркетинг” багыты боюнча максаты болуп эсептелет:

гуманитардык, социалдык, экономикалык, математикалык жана табигый илимдерди негиздери жаатында даярдоо, маркетингдик ишмердүүлүк чөйрөсүндө ийгиликтүү иштеп кетүүгө мүмкүнчүлүк берүүчү бакалаврдын деңгээлинде жогорку кесиптик профилдик билим берүү,  анын социалдык мобилдүүлүгүнө жана эмгек рыногундагы туруктуулугуна өбөлгө түзүүчү универсалдуу жана кесиптик компетенцияларды түзүү.
3.4.2. ЖКББнүн НББПнын инсанды тарбиялоо жаатындагы 581000 “Маркетинг” даярдоо багыты боюнча максаты болуп төмөнкүлөр эсептелет: студенттердин социалдык-инсандык сапаттарын калыптандыруу, инсан катары эркин өнүгүүсүнө, өзүнүн укугун жана көз карашын коргоого жөндөмдүүлүгүн,  башка улуттун маданиятына жана диний ырым-жырымдарына болгон толлеранттуулугун өнүктүрүүгө өбөлгө түзүү ж.б.
3.5 Бүтүрүүчүлөрдүн кесиптик иш чөйрөсү 

Бүтүрүүчүлөрдүн кесиптик иш чөйрөсү 581000 “Маркетинг” даярдоо багыты боюнча төмөнкүлөрдү камтыйт:
· бизнес чөйрөсү (өндүрүш, кызмат көрсөтүү чөйрөсү, соода, агрардык сектор ж.б.)

· рынокту жана рыноктук мамилелерди мамлекеттик башкаруунун ар түрдүү  (тармактык, аймактык, улуттук, эл аралык ж.б.) деңгээлдери 
· коммерциялык эмес чөйрө (социалдык сектор, саясий чөйрө ж.б.)
Бүтүрүүчүлөрдүн билиминин жана алынган компетенцияларынын деңгээли кызматкердин квалификациясынын талаптарына ылайык келген шартта алар кесиптик иштин башка тармактарында жана (же) чөйрөлөрүндө кесиптик ишти жүзөгө ашыра алат.

3.6 Бүтүрүүчүлөрдүн кесиптик иш объектилери. 

Бүтүрүүчүлөрдүн кесиптик ишинин  581000 “Маркетинг” даярдоо багыты боюнча объектилери болуп төмөнкүлөр эсептелишет:
· материалдык товарлар (жеке керектөөчүлүк жана өндүрүштүк талаптар); 

· кызматтар (турмуш-тиричиликтик, өндүрүштүк, маалыматтык, каржылык, интеллектуалдык ж.б.);

· ишкана жана уюмдар (жеке менчиктин  ар түрдүү формасы жана  ишкердүүлүктүн түрү);

· территориялар, аймактар жана мамлекет;

· өзүнүн социалдык, саясий, маданий-нравалык жана рухий өнүгүүсүн жетекчиликке алган инсандар.

3.7.Бүтүрүүчүлөрдүн кесиптик ишинин түрлөрү: 

· Маалыматтык-аналитикалык ишмердүүлүк;

· Уюштуруучулук-башкаруучулук ишмердүүлүгү;

· Маркетингдик аудит;

· Маалыматтык-коммуникациялык ишмердүүлүк;

· Илимий изилдөөчүлүк жана долбоорлоо-конструкторлук иштери;

· Социалдык ишмердүүлүк;

Негизинен бүтүрүүчү даярдалып жаткан кесиптик иштин конкретүү  түрлөрү кызыкдар иш берүүчүлөр менен бирдикте тийиштүү кесиптик стандарттын (эгер болсо) негизинде же ЖОЖ тарабынан иштелип чыгылчу анын билим берүү программасынын мазмунун аныкташы керек.

3.8. Бүтүрүүчүлөрдүн кесиптик ишинин милдеттери.
581000 “Маркетинг” багыты боюнча бакалаврдын кесиптик ишинин милдеттери:
1) Маалыматтык-аналитикалык ишмердүүлүктө:

· Башкаруу чечимдерин негиздөө үчүн рыноктун коньюнктурасын изилдөө жана аны баалоо;

· Өндүрүштүн жана сатуунун көлөмүн рыноктун коньюнктурасына ылайык аныктоо;

·  Атаандаштык чөйрөсүн, керектөөчүлөрдү, жеткирүүчүлөрдү, ортомчуларды изилдөө жана чарба субъектилеринин эффективдүү ишмердүүлүгү үчүн маркетингдик саясатты иштеп чыгуу;

· Компаниянын ички потенциалын изилдөө жана өндүрүштүн, каржылоонун, персоналдардын, сатып өткөрүү менеджментинин жана башка компаниянын функционалдык кызматтарынын эффективдүүлүгүн жогорулатуу боюнча ылайык келген сунуштарды иштеп чыгуу;

· Чарба субъектилердин ишмердүүлүгүнүн жыйынтыгын керектөөчүлөрдүн муктаждыгы менен талаптарына  багыттоо;

2) Уюштуруучулук-башкаруу ишмердүүлүгүндө:

· Маркетингдик анализдин негизинде технологияларды тандоонун, өндүрүштүн көлөмүн жана ассортиментин аныктоонун негиздерин иштеп чыгуу,;

· Продукциянын (кызматтын) атаандаштыкка туруктуулуктугун, ассортиментин, баасын, жана сапатын башкаруу;

· Товарды (кызматты) сатып-өткөрүү системасын уюштуруу жана башкаруу;

· Эффективдүү сервисти уюштуруу;

· Маркетингдин оперативдүү пландарын иштеп чыгуу жана аны иш жүзүнө ашыруу;

· Рыноктогу компаниянын коммерциялык ийгиликтерин стратегиялык пландоо жана прогноздоо;
3) Маркетингдик аудит ишмердүүлүгүндө:

· Тапшырык бергендерге маркетингдик (изилдөөчүлүк, аудитордук жана кеңеш берүүчүлүк) кызматтарды көрсөтүү;

· Чарба субъектилердин тапшырыгы боюнча маркетингдик акцияларды өткөрүү жана маркетингдин эффективдүүлүгүн баалоо;

· Долбоорлордогу (мамлекеттик, эл аралык мекемелердеги, коммерциялык жана коммерциялык эмес субъетилердеги) маркетингдик изилдөөлөр;

4) Маалыматтык-коммуникациялык ишмердүүлүктө:

· Жарнамалык ишмердүүлүктү жана жарнамалык бизнести пландоо жана уюштуруу, коммерциялык үгүт иш чарасын ишке ашыруу;

· Компаниянын имиджин жана брендин түзүү;
· Коммуникациянын заманбап технологияларын жана каражаттарын, коомчулук менен байланышты өркүндөтүү жана уюштуруу;
· Продукцияны (кызмат көрсөтүүнү) сатып өткөрүүнү өбөлгөлөөчү иш чараларды уюштуруу;

· Башкаруу чечимдерди маалыматтык камсыздоо;

· Компаниянын пайдасы үчүн керектөөчүгө таасир этүү жана суроо-талапты түзүү.
5) Илимий-изилдөөчүлүк жана долбоорлоо-конструктордук ишмердүүлүктө:

· Маркетингдик изилдөөнүн методологиясын таанып билүү;

· Фирманын маркетинг тармагына илимий - негизделген изилдөөлөрдү өткөрүү;

· Маркетинг тармагы боюнча илимий макалаларды, монографияларды, окуу куралдарын жана окуу китептерин иштеп чыгуу;
· Маркетингдик изилдөөлөрдөгү илимий-техникалык прогресстин жетишкендиктерин пайдалануу;

· Маркетингдин башка илмий багыттар менен болгон өз ара байланышын үйрөнүү;

· Жаңы товарды (кызматты) моделдөөдө ар түрдүү илимий жыйынтыктарды пайдалануу.  
6) Социалдык ишмердүүлүктө:

· Коомдогу белгилүү бир социалдык топтордун (саясий, социалдык, кайрымдуулук, диний жана коммерциялык эмес түзүлүштөгү) муктаждыгын жана керектөөсүн канааттандыруу максатын көздөгөн маркетингдик ишмердүүлүктү уюштуруу;  

· Инсанды алдыга коюлган максатына жетүүгө түрткү болуу;
· Маркетингдик башкаруудагы корпоративдик жана социалдык жоопкерчилик принциптерин ишке ашыруу.

Даярдоонун 581000 Маркетинг багыты боюнча бүтүрүүчү даярдала турган кесиптик иштин милдеттеринин тизмеги негизинен кесиптик иштин тийиштүү тармагындагы жана кесиптик стандарттын (эгер болсо) квалификациялуу талаптарынан келип чыгуусу керек. Эгер ал жок болсо, кесиптик иштин милдеттеринин тизмеги иш берүүчүлөрдүн сөзсүз катышуусу менен ЖКББ МББС долбоорун иштеп чыгуучулар тарабынан түзүлүүсү зарыл.
4.  НББПны ишке ашыруунун шарттарына карата жалпы талаптар
4.1. Жождун НББПны ишке ашыруудагы укуктарына жана милдеттүүлүктөрүнө карата жалпы талаптар
4.1.1. Жождор даярдоонун  581000 Маркетинг багыты  боюнча НББПсын өз алдынча иштеп чыгышат. НББП Кыргыз Республикасынын даярдоо багыттары боюнча тийиштүү МББСнын негизинде иштелип чыгат жана жождун окумуштуулар кеңеши тарабынан бекитилет.

Жождор НББПны илимдин, маданияттын, экономиканын, техниканын, технологиялардын жана социалдык чөйрөнүн өнүгүүсүн эске алып, жождо билим берүүнүн сапатынын кепилдигин камсыз кылуу боюнча төмөндөгүлөрдө камтылган сунуш-көрсөтмөлөрдү кармануу менен 5 жылда бир жолудан кем эмес жаңылап  турууга  милдетүү: 

· бүтүрүүчүлөрдү даярдоонун сапатын камсыз кылуу боюнча стратегиялардын иштелмесинде;

· билим берүү программаларын мезгил-мезгили менен рецензиялоонун мониторингинде;
· так  макулдашылган критерийлердин негизинде студенттердин билимдеринин жана билгичтиктеринин,  бүтүрүүчүлөрдүн компетенцияларынын деңгээлин баалоонун объективдүү өтүү тартиптеринин иштелмелеринде; 
· окутуучулук курамдын сапатын жана компетенттүүлүгүн камсыз кылууда;

· бардык ишке ашырылуучу билим берүү программаларын жетиштүү ресурстар менен камсыз кылууда, аларды колдонуунун натыйжалуулугун  көзөмөлүндө, мунун ичинде окуп жаткандарды сурап билүү жолу менен; 
· өзүнүн ишин (стратегиясын) баалоо жана башка билим берүү мекемелери менен катар коюп салыштыруу үчүн  макулдашылган критерийлер боюнча өзүн өзү изилдөөнү үзгүлтүксүз жүргүзүүдө;

· коомчулукту өзүнүн изилдөөлөрүнүн жыйынтыктары, пландары, жаңылоолору тууралуу маалымдоодо.
4.1.2. Студенттерди жана бүтүрүүчүлөрдү  даярдоонун сапатын баалоо  алардын учурдагы, орто аралык жана жыйынтыктоочу мамлекеттик  аттестациясын  камтышы керек. Баалоочу каражаттардын базасы жож тарабынан  иштелип чыгат жана бекитилет.

Студенттерди жана бүтүрүүчүлөрдү аттестациялоого, бүтүрүүчү квалификациялык иштердин мазмунуна, көлөмүнө жана түзүмүнө коюлуучу талаптар жождун бүтүрүүчүлөрүн жыйынтыктоочу мамлекеттик аттестациялоо жөнүндө жобону эске алуу менен аныкталат. 

4.1.3. НББПны иштеп чыгууда жожду бүтүрүүчүлөрдүн социалдык-инсандык компетенцияларын. (мисалы,  социалдык өз ара аракеттенүү компетенцияларын, өзүн-өзү уюштурууну жана системалык - ишмердик мүнөздөгү өз алдынча башкарууну) түзүү мүмкүнчүлүктөрү аныкталуусу керек. Жож жождун социалдык – маданий чөйрөнү түзүп калыптандырууга, инсандын ар тараптуу өнүгүүсү үчүн зарыл шарттарды түзүүгө милдеттүү. 

ЖОЖ окуу процессинин социалдык-тарбиялык компонентин студенттик өз алдынча башкарууну өнүктүрүүнү, студенттердин коомдук уюмдардын ишине катышуусун,  спорттук жана чыгармачылык клубдарды, илимий студенттик коомдорду кошуп, өнүктүрүүгө көмөктөш болууга милдеттүү.

4.1.4. ЖОЖдун НББПсы студенттин тандоосу боюнча дисциплинаны түзүүсү керек. Студенттин каалоосу боюнча дисциплиналарды түзүүнүн тартибин жождун окумуштуулар кеңеши аныктайт.

4.1.5. ЖОЖ студенттердин өзүнүн окуу программасын түзүүгө катышуусунун реалдуу мүмкүнчүлүгүн камсыз кылууга милдетүү.

4.1.6. Жож НББПны түзүүдө  студенттерди алардын укуктары жана милдеттери менен тааныштырууга, студенттер тандап алган дисциплиналар алар үчүн милдеттүү болуп эсептелинерин, ал эми алардын суммалык эмгек сыйымдуулугу окуу планында каралгандан кем болбошу керектигин түшүндүрүүгө милдеттүү.  

4.2. Студенттин  НББПны ишке ашыруудагы укуктарына жана милдеттерине карата жалпы талаптар.

4.2.1. Студенттер студенттин тандоосу боюнча окуу дисциплиналарын өздөштүрүүгө бөлүнгөн окуу убактысынын көлөмүнүн чектеринде НББПда алдын ала каралган конкреттүү дисциплинаны тандап алууга укутуу. 
4.2.2. Студент өзүнүн жекече билим алуу траекториясын түзүүдө дисциплинаны тандоо боюнча жана алардын болочок профилине (адистигине) тийгизчү таасири боюнча жождо  консультация алууга укуктуу. 

4.2.3. НББПны өздөштүрүүдө натыйжалуулукка жетишүү максатында СИЖМКны өнүктүрүү бөлүгүндө студенттер студенттик өз алдынча башкарууну өнүктүрүүгө, коомдук уюмдардын, спорттук жана чыгармачылык клубдардын, илимий студенттик коомдордун ишине  катышууга милдеттүү. 

4.2.4. Студенттер ЖОЖдун НББПсында алдын ала каралган бардык тапшырмаларды белгиленген мөөнөттөрдө аткарууга милдеттүү.

4.3. Студенттин окуу жүгүнүн максималдуу көлөмү анын  аудиториялык жана аудиториядан тышкары (өз алдынча) окуу ишинин бардык түрлөрүн камтуу менен,жумасына 45 саат болуп белгиленет.

Жумасына аудиториялык сабактардын күндүзгү окуу формасындагы көлөмү ЖКББнын деңгээлин жана даярдоонун багытынын спецификасын эсепке алуу менен МББСна ылайык аныкталат жана ар бир окуу дисциплинасын үйрөнүүгө бөлүнгөн жалпы көлөмдөн 35тен кем эмес пайызды түзөт.
Окуу сабагы боюнча өз алдынча иштөөгө бөлүнүүчү сааттарга ошол дисциплина (модуль) боюнча экзаменге даярданууга каралган убакыт кирет.

4.4. Күндүзгү – сырттан (кечки) окуу формасында аудиториялык сабактардын көлөмү жумасына 16 сааттан аз болбошу керек.

4.5. Сырттан окуу формасында окутуучу менен сабак окуу мүмкүнчүлүгү студентке жылына 160 сааттан аз эмес көлөмдө  камсыз кылынуусу керек.

4.6. Окуу жылындагы каникулдук убакыттын жалпы көлөмү 7-10 жуманы түзүүсү керек, мунун ичинде кыш мезгилинде 2 жумадан кем эмес. 

5. Бакалаврларды даярдоонун НББПсынын талаптары
5.1. Бакалаврды даярдоонун  НББПсын өздөштүрүүнүн натыйжаларына каратау талаптар.
Даярдоонун 581000 “Маркетинг” багыты боюнча бүтүрүүчү НББПнын максаттарына жана ушул ЖКББнын мамлекеттик билим берүү стандартынын 3.4 жана 3.8-пункттарында көрсөтүлгөн кесиптик иштин милдеттерине ылайык төмөндөгү компетенцияларга ээ болушу керек: 

а) универсалдык компетенциялар:
              жалпы илимий компетенциялар (ЖИК):
1-ЖИК. Курчап турган дүйнө жөнүндөгү илимий билимдерди критикалык баалоого жана колдонууга, жашоонун, маданияттын баалуулуктарына багыт алуу жана  активдүү жарандык позицияны кармоо, элдерге сый мамиле кылуу жана толеранттуу болуу жөндөмдүлүгү;
 инструменталдык компетенциялар (ИК):
1-ИК. Иш жана окуу жаатында мамлекеттик, расмий жана бир чет тилинде ишкердик карым-катнаш жүргүзүүгө жөндөмдүү;
2-ИК. Иш жана окуу жаатында татаал көйгөйлөрдү чечүү үчүн маалымат технологияларын колдонуу менен жаңы билимдерди алууга жана колдонууга  жөндөмдүү;
3-ИК. Ишкердик билимин жана көндүмдөрүн кесиптик ишмердүүлүктө колдоно алат;

социалдык-инсандык жана жалпы маданий компетенциялар (СИЖМК);

     1-СИЖМК. Жеке адамдардын же топтордун кесиптик ишмердүүлүгүндө максаттарга жетүүнү камсыздай алат;

б) кесиптик компетенциялар (КК)
1) Маалыматтык-аналитикалык  ишмердүүлүктө:

1-КК. Маркетингдин терминологиясын, теориясын, методологиясын жана концепцияларын билет; маркетингдик изилдөөнүн максатын, объектисин жана методдорун аныктай алат; маркетинг комплексин иштеп чыгууга зарыл маалыматтарды чогултуп, системалаштырып, жана анализ жүргүзө алат;
2-КК. Өзүнүн кесиптик ишмердүүлүгүндөгү нормативдик документтерди колдонгонду билет, учурда күчү бар мыйзамдардын жана нормативдик документтердин талаптарын аткара алат;

3-КК. Кесиптик ишмердүүлүгүндө акчанын айланышы, каржы жана насыя, бухгалтердик эсеп жаатындагы билимдерди колдоно алат;

4-КК. Социалдык-экономикалык процесстер жана кубулуштар туурасында ата мекендик жана чет элдик статистиканы анализдөөгө, социалдык-экономикалык көрсөткүчтөрдүн өзгөрүү тенденцияларын аныктоого жөндөмдүү;

5-КК. Микро жана макро экономикалык деңгээлде маркетингдик көйгөйлөрдү изилдөөнүн системалуу ыкмаларын билет;

6-КК. Өзүнүн кеиптик ишмердүүлүгүндө дүйнөлүк экономиканын өнүгүүсү жана мыйзам ченемдүүлүктөрү жөнүндө билимин пайдаланууга жөндөмдүү;
7-КК. Рыноктун көлөмүн аныктоого, рыноктун товардык жана фирмалык түзүлүшүн изилдөөгө, рыноктун конъюнктурасын баалоого, атаандаштык чөйрөсүн, керектөөчүлөрдү, жабдуучуларды, ортомчуларды изилдөөгө жана компаниянын ишмердүүлүгүнүн эффективдүүлүгүн жогорулатыш үчүн маркетингдик саясатты иштеп чыгууга жөндөмдүү;

8-КК. Кесиптик ишмердүүлүгүндө менеджменттин негизги теорияларын, коммерциялык ишмердүүлүктү уюштуруунун жана башкаруунун теориясын жана практикасын колдоно билет, компаниянын потенциалын баалоого жана өндүрүштүн менеджменти, каржы, персонал, сатып түгөтүү жана башка компаниянын функционалдык кызматтарынын эффективдүүлүгүн күчөтүү жаатында тиешелүү сунуштарды иштеп чыгууга жөндөмдүү);
2) Уюштуруу-башкаруу ишмердүүлүгүндө:

9-КК. Улуттук экономиканын артыкчылыктуу тармактарындагы маркетингдин спецификалык билимдерин жана тажрыйбаларын колдоно билет, ар түрдүү тармактардагы жана чөйрөдөгү ишмердүүлүктө аталган тармактын спецификасына ылайык маркетингдик кызматтарды уюштурууга жөндөмдүү;

10-КК. Логистикалык башкаруунун теориясын жана практикасын колдоно билет, өзүнүн кесиптик ишмердүүлүгүндө логистикалык билимди колдоно алат;

11-КК. Ишкерчилдиктин негиздерин колдоно билет, менчик бизнести, товар айлантуу системасын жана сервисти уюштурууга жана башкарууга, товар жылдыруунун оптималдуу деңгээлин аныктоого жөндөмдүү;

12-КК. Ички жана тышкы рыноктордо компаниянын продукт (ассортимент, баа, бренд) саясатын иштеп чыгууга жана ишке ашырууга жөндөмдүү, эл аралык коммерциялык иштин теориясына жана практикасына ээ;

13-КК. Компаниянын оперативдүү жана стратегиялык маркетинг пландарын иштеп чыгууга жана ишке ашырууга, компаниянын инновациялык ишин башкарууга, инновацияларды иштеп чыгууга жана киргизүүгө, инновациялардын жана инновациялык тобокелдиктердин социалдык-экономикалык эффективдүүлүгүн эсептөөгө жөндөмдүү;

3) Маркетингдик аудит ишмердүүлүгүндө:

14-КК. Комплекстүү анализ жана аудит жүргүзүүгө, баалоого, көйгөйлөрдү аныктоого жана коюлган милдеттерди чечүү үчүн маркетинг планын иштеп чыгууга жөндөмдүү;

4) Маалыматтык-коммуникациялык ишмердүүлүктө:

15-КК. Жарнак иштерин, коомчулук менен байланышты пландаштырууга жана уюштурууга, коммерциялык үгүт иш -чараларын өткөрүүгө, компаниянын брендин жана имиджин түзүүгө, жарнак бюджетин аныктоого жөндөмдүү;

16-КК. Коммуникациянын каражаттарын жана технологияларын иштеп чыгууга жана өркүндөтүүгө жөндөмдүү;

5) Илимий-изилдөөчүлүк жана долбоорлоо-конструктордук ишмердүүлүктө:

17-КК. Экономика жана маркетинг жаатында ата мекендик жана чет элдик алдыңкы тажрыйбаларды, илимий-техникалык маалыматтарды чогултуунун, иштеп чыгуунун, анализдөөнүн, жалпылоонун методдорун колдоно билет;

18-КК. Маркетинг тармагы боюнча билимди жана көндүмдөрдү талап кылуучу коммерциялык жана коммерциялык эмес, мамлекеттик жана эл аралык долбоорлорду иш жүзүнө ашырууга катышууга жөндөмдүү;

6) Социалдык ишмердүүлүктө:  

19-КК. Корпоративдик жана социалдык жоопкерчиликке ээ.
Компетенциялардын тизмеги улуттук квалификациянын алкагынын, квалификациянын жана кесиптик стандарттын (эгер болсо) тармактых/сектордук алкактарынын негизинде аныкталат.

5.2. Бакалаврларды даярдоонун НББПнын түзүмүнө талаптар 

Бакалаврларды даярдоонун НББПнын түзүмү төмөнкүдөй блокторду камтыйт:
1-блок “Дисциплиналар (модулдар)”;

2-блок “Практика”;

3-блок “Мамлекеттик жыйынтыктоочу аттестация”.

1-Таблица. Бакалаврларды даярдоодогу 581000 Маркетинг багыты боюнча НББПнын түзүмү
	Бакалаврларды даярдоодогу НББПнын түзүмү
	Бакалаврларды даярдоодогу НББПнын жана анын блокторунун кредиттердеги көлөмү

	1-блок
	I. Гуманитардык, социалдык жана экономикалык цикл

II. Математикалык жана табигый илимий цикл

III. Кесиптик цикл
	165-215

	2-блок
	Практика 
	15-60

	3-блок
	Мамлекеттик жыйынтыктоочу аттестация
	10-15

	Бакалаврларды даярдоодогу ЖКББ НББПнын көлөмү
	240


Жож МББСнын талаптарына ылайык Бакалаврларды даярдоодогу НББПны иштеп чыгат жана улуттук квалификациянын алкактарына ылайык окутуунун натыйжаларына жетүүгө жоопкерчилик тартат.

Дисциплиналардын (модулдардын) топтомун жана алардын бакалврды даярдоодогу НББПнын ар бир блогуна тиешелүү эмгек сыйымдуулугун жож улуттук квалификациянын алкактарында каралган окутуунун натыйжаларынын жыйындысы түрүндө аны өзгөртүүнүн талаптарын эске алуу менен ушул блок үчүн белгиленген көлөмдө өз алдынча аныктайт.
5.2.1. 581000 “Маркетинг” багыты боюнча бакалаврларды даярдоодогу НББП  төмөнкүлөрдү ишке ашырууну камсыздашы керек:  
 - гуманитардык, социалдык жана экономикалык циклдин милдеттүү дисциплиналарын, алардын тизмеги, эмгек сыйымдуулугу Кыргыз Республикасынын билим берүү жана илим жаатындагы ыйгарым укутуу мамлекеттик орган тарабынан аныкталат. Аталган дисциплиналардын мазмуну жана ишке ашыруу тартиби бакалаврды даярдоонун тиешелүү багыты боюнча ЖКББ мамлекеттик билим берүү стандарты менен белгиленет;
- кеминде 360 саат көлөмүндө дене тарбия жана спорт боюнча дисциплиналарды, алар өздөштүрүү үчүн милдеттүү болуп саналат, бирок кредиттрег которулбайт жана бакалаврды даярдоодогу НББПнын көлөмүнө киргизилбейт.
5.2.2. “Практика” 2-блогу окуу практикасын (таанышуучу, технологиялык, илимий-изилдөө иштери) жана өндүрүш практикасын (долбоордук, эксплуатациялык, педагогикалык, илимий-изилдөө иштери) камтыйт.
Жож бир же бир нече типтеги практиканы тандоого укутуу, ошондой эле белгиленген кредиттердин чегинде кошумча типтеги практиканы белгилей алат.

5.2.3. “Мамлекеттик аттестация” 3-блогу мамлекеттик экзаменди тапшырууга даярдыкты жана тапшырууну, буүтүрүүчү квалификациялык ишти аткарууну жана аны жактоону (эгерде жож бүтүрүүчү квалификациялык ишти жыйынтыктоочу мамлкеттик аттестациянын курамына киргизген болсо) камтыйт.

5.2.4. Бакалаврды даярдоодогу НББПнын алкагында милдеттүү жана элективдүү бөлүк болот.

Бакалаврды даярдоодогу НББПнын милдеттүү бөлүнө улуттук квалификациянын алкактарынын деңгээлдерин эске алуу менен жалпы илимий, универсалдуу, социалдык-инсандык жана жалпы маданий жана кесиптик компетенциялардын калыптанышын камсыз кылуучу дисциплиналар жана практикалар кирет.

Мамлекеттик аттестациянын көлөмүн эске албаганда милдеттүү бөлүктүн көлөмү бакалаврды даярдоодогу НББпнын жалпы көлөмүнөн 50 пайыздан ашпоого тийиш.

Бакалаврды даярдоодогу НББпнын элективдүү бөлүгүндө студенттер тиешелүү багыт боюнча дисциплиналарды тандай алышат, ошондой эле башка багыттагы баклаврларды даярдоодогу НББПнын дисциплиналарын тандоого жол берилет.

5.2.5. Жож ден соолугунун мүмкүнчүлүгү чектелүү адамдарга (алардын арызы боюнча) ден соолугунун абалы боюнча окууга каршы көрсөтмөлөр каралган НББПдан тышкары, бакалаврды даярдоодогу НББП боюнча окууга мүмкүнчүлүк берүүгө тийиш, анда алардын психофизикалык өнүгүүсүнүн өзгөчөлүгү, жеке мүмкүнчүлүктөрү эске алынат жана зарыл болгон учурда аталган адамдардын өнүгүүсүнүн бузулушун түзөтүүнү жана социалдык көнүгүүсүн камсыз кылат.
5.3. Бакалаврларды даярдоонун НББПсын ишке ашыруунун шарттарына карата талаптар
5.3.1.Окуу процессин  кадрдык камсыз кылуу
Бакалаврларды даярдоонун НББПсын ишке ашыруу, окутулуп жаткан дисциплинанын профилине ылайык келүүчү базалык билими бар жана илимий жана (же) илимий-методикалык иш менен системалуу алектенген педагогикалык кадрлар менен камсыз кылынышы керек.

Кесиптик циклдин окутуучуларынын илимдин кандидаты, доктору окумуштуулук даражасы (PhD) жана (же) тийиштүү кесиптик чөйрөдө иш тажрыйбасы болушу керек.

Илимдин кандидаты же доктору деген окумуштуулук даражасы бар окутуучулар (анын ичинде кесиптик чөйрөдө иш тажрыйбасы барлар, ошондой эле PhD даражасынын ээлери) берген сабактардын, окуган лекциялардын үлүшү  жалпы сабактардын санынан 40 пайыздан кем эмес болушу керек. 
Билим берүү программасынын окутуучуларынын жалпы санындагы штаттык окутуучулардын үлүшү 50%дан кем болбошу керек.

5.3.2. Окуу процессин окуу-методикалык жана маалыматтык камсыз кылуу
Бакалаврларды даярдоонун НББПсын ишке ашыруу ар бир студенттин маалыматтар базасына жана негизги билим берүү программасынын дисциплиналарынын толук тизмеги боюнча түзүлгөн китепканалык фонддорго жол алуусу менен камсыз кылынуусу керек. Жождун билим берүү программасы лабораториялык практикумдарды жана практикалык сабактарды (түзүлүүчү компетенцияларды эсепке алуу менен аныкталат) камтуусу зарыл.
Негизги билим берүү программасынын бардык окуу курстары, дисциплиналары (модулдары) үчүн окуу -методикалык документтер жана материалдар менен камсыз болушу керек.

Дистанттык билим берүү технологияларын колдонууда электрондук китептер жана окуу -усулдук материалдар менен камсыздоо 100%ды түзөт.
5.3.3. Окуу процессинин материалдык-техникалык камсыздуулугу.

Бакалаврларды даярдоодо НББПсын ишке ашыруучу жождун лабароториялык, дисциплиналык жана дисциплиналар аралык даярдоонун,  студенттердин жождун окуу планында алдын ала каралган жана да аракеттеги санитардык жана өрткө каршы эрежелер менен нормаларга ылайык келчү практикалык жана илимий-изилдөөчүлүк иштеринин бардык түрлөрүн жүргүзүүнү камсыз кылуучу материалдык техникалык базасы болушу керек. 

Бакалавр программасын ишке ашыруу үчүн минималдуу зарылчылыктар болуп эсептелген материалдык-техникалык камсыздуулуктун ичине атайын жабдылган кабинеттер жана  дарсканалар: компьютердик класстар,тил багытындагы (лингафондук) кабинеттер, мультимедиялык каражаттар менен окутууга ылайыкташылган аудиториялар жана методикалык бурчтар кирет.
Бир актовый зал, бир спорт залы, бир ашкана жана бир фельдшердик-акушердик пункт болушу милдеттүү.
1 студентке керектүү аянттын ченемдери санитардык (гигиеналык) эрежелер жана нормаларына ылайык белгиленет.

Электрондук басылмаларды колдонууда жож ар бир студентке компьютердик класста окуган дисциплиналардын көлөмүнө ылайык иш ордун камсыздоого милдеттүү.
Жож лицензияланган программалык камсыздоонун керектүү комплекти менен камсыз болушу керек.
Жогорку окуу жайдын Окумуштуулар кеңеши, окутуу багытында негизги билим берүү программаларын киргизүүдө, тиешелүү негизги билим берүү программаларын ишке ашыруу үчүн бюджетти бекитетю.
5.3.4.Негизги билим берүү программасын өздөштүрүү сапатын баалоо.

Жогорку окуу жайы даярдоонун сапаттуу билим берүү кепилдигин төмөнкү жолдор менен камсыз кылууга милдеттүү: 

· жумуш берүүчү өкүлдөрүнүн катышуусу менен бүтүрүүчүлөрдү даярдоонун сапатын камсыз кылуу боюнча стратегиясын иштеп чыгуу;

· билим берүү программасын мезгил мезгили менен рецензиялоонун мониторинги;

· студенттердин, бүтүрүүчүлөрдүн билимин жана жөндөмдүүлүк компетенцияларынын деңгээлин объективдүү баалоо процедурасын иштеп чыгуу;

· окутуучулук курамдын компетенттүүлүгүн камсыз кылуу;

· ишмердүүлүктү баалоо үчүн макулдашылган критерийлер боюнча дайыма өзүн-өзү изилдөө жүргүзүү жана жумуш берүүчү өкүлдөрдү тартуу менен бирдикте башка билим берүү мекемелер менен салыштыруу.

· өзүнүн ишмердүүлүгүнүн, пландарынын, инновацияларынын жыйынтыктары тууралуу коомчулукка маалымат берүү.

5.3.4.1. Негизги билим берүү программасын өздөштүрүү сапатын баалоо окугандардын жетишкендиктерин кезектеги текшерүү иши, ортодогу аттестация жана бүтүрүүчүнүн жыйынтыктоочу мамлекеттик аттестациясын өз ичине камтыш керек.

Ар бир сабак боюнча кезектеги жана аралык билимин текшерүүнүн процедурасы жана так формасы ЖОЖ тарабынан өз алдынча иштелип чыгат жана студенттердин окуусунун биринчи айында  эле маалымат берилет.

5.3.4.2. Студенттерди аттестациялоо үчүн НББПсына ылайык талаптар боюнча алардын жеке жетишкендиктери боюнча (кезектеги тешерүү жана аралык аттестация) алган компетенциясынын деңгээлин билимин жана жөндөмдүүлүгүн баалоо үчүн типтүү тапшырмалар, текшерүү иштери, тесттер жана текшерүүнүн ыкмалары баалоо каражатынын фондун түзөт. Баалоо каражатынын фонду жож тарабынан иштелип чыгат жана бекитилет.

 Студенттердин келечектеги кесиптик ишмердүүлүккө жетишүүсү, кезектеги текшерүү иштери жана аралык аттестациядан ийгиликтүү өтүүсү үчүн ЖОЖ максималдуу шарт түзүп берүүгө милдеттүү андан сырткары окутуучулардан башка, тышкы эксперт катары жумуш берүүчүлөр, жакын илимдери боюнча дарс окуган окутуучулар да жигердүү тартылышы керек.

Студенттерге баалоонун мазмуну, окуу процессин уюштуруу жана сапаты, ошондой эле айрым окутуучулардын иши тууралуу маалымат берүү мүмкүнчүлүгүн камсыз кылышы керек.

5.3.4.3. Жыйынтыктоочу мамлекеттик аттестацияга багыттын профили боюнча мамлекеттик комплекстүү экзамени, бакалаврдын бүтүрүүчү квалификациялык ишин жазуу жана аны коргоо кирет (эгерде жож жыйынтыктоочу мамлекеттик аттестацияга бүтүрүүчү квалификациялык ишти киргизсе). 

5.3.4.4. Бүтүрүүчү квалификациялык иштин (бакалаврдык иштин) мазмунуна, көлөмүнө жана структурасына талаптар, ошондой эле мамлекеттик комплекстүү экзаменге (эгер бар болсо) талаптар жогорку окуу жайы тарабынан аныкталат.
Ушул 581000 “Маркетинг” багыты боюнча Жогорку кесиптик билим берүүнүн мамлекеттик билим берүү стандарты М.Рыскулбеков атындагы Кыргыз Экономикалык Университетинин алдындагы маркетинг тармагы боюнча уюшулган Окуу-методикалык бирикме тарабынан иштелип чыкты.
ОМБнин төрагасы,

М.Рыскулов атындагы 

КЭУнин окуу жана методикалык иштер

боюнча проректору                                                                 Турсуналиева Динара Мухтаровна  

3. Асанакунова Рахат Кемеловна - Ж.Баласагын атындагы Кыргыз улуттук университетинин Маркетинг, коммерция жана логистика кафедрасынын ага окутуучусу;

4. Кожогулова Венера Советовна - э.и.к., доцент, К.И. Скрябин атындагы Кыргыз улуттук агрардык университетинин Финансы жана кредит кафедрасынын доценти;  

5. Нукеева Медина Анарбековна - э.и.к., Кыргыз Республикасынын Президентинин алдындагы Мамлекеттик башкаруу академиясынын Менеджмент кафедрасынын доценти;
6. Таалайбек уулу Тариэль
 - э.и.к., доцент, ОшМУнин Ишкананын экономикасы жана бизнести башкаруу кафедрасынын башчысы; 

7. Арымбаев Алтынбек Джурсунбекович - К.Тыныстанов атындагы ЫМУнин Бухгалтердик эсеп, анализ жана аудит кафедрасынын окутуучусу; 

8. Максутов Бекзат Зайнидинович, "Имарат Курулуш" компаниясынын маркетологу;
9. Сабитакунова Жамила Сабитакуновна - Кыргыз Республикасындагы Жеткирүүчүлөр (өндүрүүчүлөр жана дистрибьюторлор) Ассоциациясынын Кеңешинин мүчөсү, "Чебурашка" жана "Натуро" товардык маркасындагы жеке ишкананын генералдык директору;
10. Абдымомунова Сайнагуль Рыскелдиевна, Кыргыз Республикасынын Финансы министрлигинин Окуу борборунун окутуучусу.

